
ᐊᐅᓚᑦᓯᓂᕐᒧᑦ ᓇᐃᓈᖅᓯᒪᔪᑦ 

ᐸᕙᓐᓛᒃᑯᑦ ᓴᕕᕋᔭᒃᓴᒥᒃ ᐅᔭᕋᖕᓂᐊᖅᑎᑦ ᑯᐊᐳᕆᓴᓐ (ᐸᕙᓐᓛᒃᑯᑦ) ᒫᓐᓇ ᐊᐅᓚᑦᑎᔪᑦ ᓄᓘᔮᖕᓂ ᐅᔭᕋᖕᓂᐊᕐᕕᖕᒥᒃ, ᐊᐅᓚᑦᑎᔪᑦ 
ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑐᑦ ᖁᑎᒃᑐᕐᒥᐅᓂ, ᕿᑭᖅᑕᓂ ᓄᓇᖓᓂ ᓄᓇᕗᒻᒥ. ᐸᕙᓐᓛᒃᑯᑦ ᒫᓐᓇᐅᔪᖅ ᐊᖏᖅᑕᐅᓯᒪᔪᑦ ᐃᓚᒋᓪᓗᒍ 
ᐅᔭᕋᖕᓂᐊᕐᓂᖅ ᐊᒻᒪᓗ ᓯᖁᑦᑎᕆᓂᖅ ᓴᕕᕋᔭᒃᓴᒥᒃ ᓄᓘᔮᖕᓂ ᐅᔭᕋᖕᓂᐊᕐᕕᒃ, ᐊᒡᔭᖅᑐᖃᑦᑕᖅᑐᑦ ᑎᑭᓪᓗᒍ 6 ᒥᓕᐊᓐ ᑕᓐᔅ ᐊᕐᕌᒍᒥ 
ᐊᑕᐅᓯᕐᒥ ᓴᕕᕋᔭᒃᓴᒥᒃ ᓄᓇᓯᐅᑎᒃᑯᑦ ᑕᒫᐅᓇ ᐅᖁᒪᐃᑦᑐᓄᑦ ᐅᓯᑲᖅᑕᕐᕕᒃ ᐊᖁᑎᖓᒍᑦ ᕿᑦᖑᐊᓄᑦ, ᐊᒻᒪᓗ ᐅᒥᐊᕐᔪᐊᒃᑯᑦ 
ᐅᓯᓕᖅᑕᐅᓪᓗᓂ ᑕᒪᓐᓇ ᓴᕕᕋᔭᒃᓴᖅ ᑭᑦᖑᐊᑕ ᑭᓴᕐᕕᖓᓂᒃ. ᐸᕙᓐᓛᒃᑯᑦ ᑐᒃᓯᕋᖅᑐᑦ ᐊᖏᒡᓕᒋᐊᖅᑕᐅᓗᓂ ᐊᐅᓚᓐᓂᖓᑦ 
ᑕᐃᔭᐅᕙᒃᑐᖅ ᐊᖏᒡᓕᒋᐊᖅᑕᐅᔪᒪᔪᑦ 2.  

ᐱᔾᔪᑖᑦ ᐸᕙᓪᓛᒃᑯᑎ ᐊᖏᒡᓕᒋᐊᖅᑕᐅᔪᒪᔪᑦ 2 ᐃᓚᖃᖅᑐᑦ ᐅᓄᖅᓯᒋᐊᕐᓗᒋᑦ ᐅᔭᕋᒃᑕᖅᑕᖏᑦ ᑕᐃᑲᓂ ᓄᓘᔮᖕᓂ ᐅᔭᕋᖕᓂᐊᕐᕕᒃ, 
ᓴᓇᔭᐅᓗᓂ ᐊᒻᒪᓗ ᐃᖏᕐᕋᑎᑕᐅᓗᓂ ᐊᐅᓚᑕᐅᓗᓂ 110 ᑭᓚᒦᑕᔅ ᑕᑭᑎᒋᔪᖅ ᓄᓇᓯᐅᑎᑯᑖᒃ ᐊᕙᑖᓂᑦ ᓄᓘᔮᒃ ᐊᒻᒪᓗ ᕿᑦᖑᐊ, 
ᓴᓇᔭᐅᓗᓂ ᐊᒻᒪᓗ ᐊᐅᓚᑕᐅᓗᓂ ᐱᖃᑖ ᓴᕕᕋᔭᒃᓴᓄᑦ ᐃᒃᓴᕐᕕᒃ ᕿᑦᖑᐊᑕ ᑭᓴᕐᕕᖓᓂ, ᐊᒻᒪᓗ ᐅᓄᖅᓯᒋᐊᕐᓗᑎᒃ ᐅᓯᑲᖅᑕᖅᑐᑦ 
ᐅᒥᐊᕐᔪᐊᑦ ᕿᑦᖑᐊᑕ ᑭᓴᕐᕕᖓᓂᑦ. 

ᐸᕙᓐᓛᒃᑯᑦ ᖃᓄᕆᑑᓂᖓ “A” ᐃᒪᖓᑕ ᓚᐃᓴᓯᖓ 2AM‐MRY1325 ᐱᖁᔭᖃᖅᑎᑦᑎᔪᖅ ᐃᖓᒪᖓᓐᓄᑦ ᐊᒻᒪᓗ ᑯᕕᖅᑕᖅᑕᐅᔪᓄᑦ 
ᓄᓘᔮᖕᓂ ᐅᔭᕋᖕᓂᐊᕐᕕᖕᒥᑦ. ᐅᓇ ᐃᓚᖃᖅᑐᖅ ᐊᑐᖅᑕᐅᓂᖓ ᓄᓇᖓᓐᓄᑦ ᐊᒻᒪᓗ ᓴᓇᔾᔪᑎᒋᓪᓗᒋᑦ, ᐊᒃᑕᕆᐊᖃᖅᑐᓄᑦ 
ᐊᐅᓚᑦᑎᔾᔪᑕᐅᔪᖅ (ᐃᑯᐊᓪᓚᒋᐊᓕᖕᓄᑦ, ᓄᓇᒥ ᐱᕈᖅᓲᔾᔪᑎᒋᓪᓗᒍ ᐊᒻᒪᓗ ᓴᐅᓯᒪᔪᓄᑦ), ᐊᒻᒪᓗ ᑯᕕᑎᑕᐅᔪᓄᑦ ᐊᑐᖅᑕᐅᓂᑯᑦ 
ᐊᕙᑎᑦᑎᓄᑦ. ᑕᐃᑲᓂ ᐊᖏᒡᓕᒋᐊᖅᑕᐅᔪᒪᓂᖓ 2, ᐸᕙᓐᓛᒃᑯᑦ ᐆᒃᑐᖅᑐᑦ ᓄᓇᕗᒻᒥ ᐃᒪᓕᕆᔨᒃᑯᓄᑦ ᐋᕿᒋᐊᖁᓪᓗᒍ ᓈᓴᐅᑖ 2 
ᖃᓄᕆᑑᓂᖓ “A” ᐃᒪᕐᒧᑦ ᓚᐃᓴᓯ. ᐅᓇ ᒫᓐᓇᐅᔪᖅ ᓚᐃᓴᓯᖓ ᐃᓗᓕᖃᕇᖅᑐᖅ ᖃᓄᐃᓕᐅᕈᓐᓇᐅᑎᒃᓴᑦᑎᓂᒃ ᐊᒻᒪᓗ ᒪᓂᒐᖅ 
ᐱᖁᔭᕋᓛᕐᒥᒃ ᐋᕿᒃᓯᕕᒋᓗᒍ ᐊᖏᒡᓕᒋᐊᖅᑕᐅᔪᒪᔪᖅ 2, ᑕᐃᒪᓗ ᐊᖏᔪᒥᒃ ᐋᕿᖏᐊᕐᓗᓂ ᓚᐃᓴᓯᖓᓄᑦ ᐃᓚᖃᖅᑐᖅ ᓄᑖᖅ 
ᐅᔭᕋᖕᓂᐊᕐᕕᒃ ᐃᓚᑖᖓ ᓲᕐᓗ ᓄᓇᓯᐅᑎᑯᑖᒃ, ᑳᖓᒍᓪᓗ ᐊᐳᒻᒥᑦ ᐊᒻᒪᓗ ᒪᖁᖕᒥᑦ ᐃᒪᖃᕐᕕᖃᕐᓗᓂ, ᐊᒻᒪᓗ ᓄᑖᖅ ᓄᓇᒥ ᓴᐅᓯᒪᔪᑦ 
ᕿᑦᖑᐊᓂ. ᐱᑕᖃᕋᓂ ᖃᓄᐃᓕᐅᕈᑕᐅᔪᓐᓇᔪᒃᓴᓂᒃ ᐅᖃᐅᓯᐅᔪᑦ ᐊᖏᒡᓕᒋᐊᖅᑕᐅᔪᒪᓂᖓ 2 ᓄᑖᓂᒃ, ᐊᒻᒪᓗ 
ᑕᐃᒪᓐᓇᐅᓂᖓᓄᑦ, ᒥᐊᓂᕆᓂᖅ ᐊᒻᒪᓗ ᐊᒃᑐᓗᐊᖅᑕᐃᓕᑎᑦᑎᓂᖅ ᐊᑐᖅᑕᐅᓂᐊᖅᑐᓂᒃ ᐊᖏᖅᑕᐅᓯᒪᔪᒧᑦ ᐅᔭᕋᖕᓂᐊᕐᕕᒃᒧᑦ 
ᑖᔅᓱᒪᖓ ᓱᓕ ᓈᒻᒪᐃᓐᓇᕐᓂᐊᖅᑐᑦ.  

ᖃᓄᐃᓕᐅᕆᐊᖃᖅᑐᓄᑦ ᕿᒥᕐᕈᐊᕐᓂᕐᒥᑦ ᐅᖃᐅᓯᒃᓴᐃᑦ ᐱᓪᓗᒍ ᐸᕙᓐᓛᒃᑯᑦ ᐋᕿᐊᕈᒪᔭᖏᑦ ᐆᒃᑑᑎᒋᔭᑎᒃ ᐱᔭᐅᓚᐅᖅᑐᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᐃᓄᓕᕆᔨᑎᖃᒃᑯᑦ ᑲᓇᑕ, ᐊᕙᑎᓕᕆᔨᒃᑯᑦ ᑲᓇᑕ, ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ 
ᑲᓇᑕ. ᐅᖃᐅᓯᒃᓴᐃᑦ ᓴᕿᑕᐅᔪᑦ ᑕᐃᑲᓂ ᖃᓄᐃᓕᐅᕆᐊᖃᖅᑐᓄᑦ ᕿᒥᕐᕈᐊᖅᑎᓪᓗᒋᑦ ᐅᖃᐅᓯᓐᓂᑦ ᐅᑯᐊ ᐃᓚᒋᔭᐅᔪᑦ: 

 ᐃᓄᐃᑦ ᖃᐅᔨᒪᔭᑐᖃᖏᑦ (5 ᐅᖃᐅᓯᒃᓴᐃᑦ) 

 ᐅᔭᖃᑦ ᐊᑐᖅᑕᐅᓂᖏᑦᑐᑦ ᐊᐅᓚᑦᑎᔾᔪᑕᐅᔪᑦ (2 ᐅᖃᐅᓯᒃᓴᐃᑦ) 

 ᒥᐊᓂᕆᓂᖅ (12 ᐅᖃᐅᓯᒃᓴᐃᑦ) 

 ᓴᓇᓯᒪᓂᖓ (3 ᐅᖃᐅᓯᒃᓴᐃᑦ) 

 ᐃᒪᖓᓄ ᐊᑭᔨᖅᓲᑎᑦ ᐊᖏᕈᑎ (1 ᐅᖃᐅᓯᒃᓴᖅ) 

 ᖄᖅᑎᕆᓂᖅ (1 ᐅᖃᐅᓯᒃᓴᖅ) 

 ᐱᒋᐊᓕᓵᖅᑐᖅ ᒪᑐᕕᒃᓴᖓᓄᑦ ᐊᒻᒪᓗ ᓄᓇ ᐃᓂᑐᖃᖓᓄᑦ ᐅᑎᑦᑎᕆᓂᖅ (5 ᐅᖃᐅᓯᒃᓴᐃᑦ) 

 ᐃᖃᓗᐃᑦ ᐊᒻᒪᓗ ᐃᖃᓗᖃᖅᑐᑦ (16 ᐅᖃᐅᓯᒃᓴᐃᑦ) 

 ᐃᓄᐃᑦ ᐃᒪᖅ ᐊᑐᖅᑕᖓ (2 ᐅᖃᐅᓯᒃᓴᐃᑦ) 

 ᐊᐅᓚᑦᑎᔾᔪᑕᐅᔪᑦ ᐸᕐᓇᐅᑎᑦ (32 ᐅᖃᐅᓯᒃᓴᐃᑦ) 

ᐊᒥᓱᑦ ᐱᔾᔪᑕᐅᔪᑦ ᓴᕿᑕᐅᔪᑦ ᑕᐃᑲᓂ ᖃᓄᐃᓕᐅᕆᐊᖃᖅᑐᓄᑦ ᕿᒥᕐᕈᐊᖅᐸᓪᓕᐊᑎᓪᓗᒋᑦ ᐋᕿᒃᓯᒪᓕᖅᑐᑦ ᑕᒪᐅᓐᓇ 
ᐅᖃᖃᑎᒌᒍᑎᒋᓪᓗᑎᒍᑦ ᐅᖃᐅᓯᒃᓴᖃᖅᑐᓄᑦ. ᐸᕙᓐᓛᒃᑯᑦ ᐱᓕᕆᓂᐊᖅᑕᖏᑦ ᐅᑯᐊ ᑭᖑᓪᓕᕐᒧᑦ ᐱᓕᕆᐊᒃᓴᐃᑦ ᐋᕿᖕᓂᐊᕐᓗᒋᑦ 
ᒫᓐᓇ ᐃᓱᒫᓘᑕᐅᔪᑦ ᑕᒫᖓᑦ ᐱᓕᕆᔾᔪᑎᒋᕙᓪᓕᐊᔭᑦᑎᓂᑦ ᓴᕿᑕᐅᔪᓂᒃ: 

 ᑲᔪᓯᓗᓂ ᐱᓕᕆᖃᑎᖃᕐᓂᕗᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐋᕿᒃᓱᐃᓗᒋᑦ ᒫᓐᓇ ᖃᓄᐃᓕᐅᕆᐊᖃᖅᑐᓄᑦ 
ᐅᖃᐅᓯᐅᔪᑦ ᐃᓱᒫᓘᑎᑦ, ᒫᓐᓇᐅᒨᖓᓕᕐᑎᑦᑎᕕᒋᓗᒋᑦ ᐱᒋᐊᕈᑖᓂᒃ ᒪᑐᕕᒃᓴᖓᓄᑦ ᐊᒻᒪᓗ ᓄᓇ ᐃᓂᑐᖃᖓᓄᑦ 

ᐅᑎᑦᑎᑕᐅᓂᖓᑕ ᐸᕐᓇᐅᑎ ᐊᒻᒪᓗ ᐊᑕᔪᑦ ᓄᓇ ᐃᓂᑐᖃᖓᓄᑦ ᐅᑎᖅᑎᕆᓂᕐᒧᑦ ᐊᑭᓕᐅᑎᑦ, ᐊᒻᒪᓗ ᐋᕿᒋᐊᕈᑎᑦ 
ᐃᒪᖓᓄ ᐊᑭᓕᖅᓲᑎᑦ ᐊᖏᕈᑎ. 

 ᐱᔾᔪᑕᐅᔪᑦ ᑕᒪᕐᒥᒃ ᒫᓐᓇᒨᖓᓕᖅᑎᓪᓗᒋᑦ ᐊᐅᓚᑦᑎᔾᔪᑕᐅᔪᓄᑦ ᐸᕐᓇᐅᑎᑦ ᐊᑑᑎᖃᖅᑐᑦ ᐊᖏᒡᓕᒋᐊᖅᑕᐅᔪᒪᓂᖓ 2. 

 ᐱᔾᔪᑕᐅᔪᑦ ᒫᓐᓇᒨᖓᓕᖅᑎᓪᓗᒋᑦ ᐊᖏᒡᓂᒋᐊᖅᑕᐅᔪᒪᓂᖓ 2 ᐅᔭᖃᓄᑦ ᐊᑐᖅᑕᐅᓐᖏᑦᑐᑦ ᐊᐅᓚᑕᐅᓂᖓᓄᑦ 
ᐸᕐᓇᐅᑎ. 


